
མི་ཚེའི་འགྲུལ་བཞུད་ཀྱི་
ལམ་ཐིག་རེ་རེ་ནི་གང་ལ་
འཐེན་ཡོད་པ་མི་ཤེས་
པར་ལམ་གྱི་ཀྱག་ཀྱོག་དང་རིང་
ཐུང་གང་ཞིག་ཡིན་ཡང་བརྒྱུད་དགོས་
པས། འགྲུལ་བཞུད་པ་ཞིག་ལ་མཚོན་ན་
འགྲུལ་བཞུད་ཀྱི་རྟ་ཁར་གྲིམ་ལྷོད་
འཆོར་དུ་འཇུག་མི་རུང་པར། བློ་སྒྲིམ་
སྒྲིམ་དང་འགྲོས་དལ་དལ་གྱིས་ཆས་
དགོས། གློ་བུར་གློ་བུར་བའི་འཕྲལ་
རྐྱེན་མང་པོ་ཞིག་གིས་ཚེ་སྲོག་ཉག་ཕྲ་
བ་དེ་དག་རླུང་ལ་མི་སྐུར་བར་གཟབ་
ནན ་དང ་བག ་ཕེབས ་ངང ་ཆས ་
དགོས། ཚེ་ཡི་འཕེན་པ་མ་རྫོགས་པའི་
བར་དུ་ང་ཚོ་ལམ་ནས་བགྲོད་དགོས་པ་
འཁོར་བའི་བསྐོས་ཐང་དུ་ངེས། ཡིན་
ཡང་། འགྲོ་ཤེས་འདུག་ཤེས་ཀྱི་རྟ་ཁ་
རང་ཉིད་ཀྱིས་ལག་ཏུ་ཡོད་ཙ་ན། དེ་ལ་
རང་ཉིད་ཀྱིས་ཇུས་གཞི་དང་མནོ་
བསམ་ཡང་ཡང་གཏོང་དགོས། ང་ཚོ་
འགྲུལ་བཞུད་པ་ཅིག་ལ་མཚོན་ན་
རང་སྣང་གང་ཤར་གྱིས་འགྲིམ་འགྲུལ་
དོ་དམ་ལ་བརྩི་སྲུང་དང་སྣང་དོག་མ་
བྱས་ན་ཡ་ང་བའི་མཇུག་འབྲས་མང་པོ་
ཞིག་འབྱུང་བཞིན་འདུག ཁ་ལོ་བ་རང་
ཉིད་ཀྱི་ཚེ་སྲོག་ཕར་ཞོག དྲོད་ཁོལ་
འཁྱིལ་བའི་ཁྱིམ་ཚང་གི་ཕ་མ་དང་
བཟའ་ཟླ། གསར་དུ་འཚར་ལོངས་
འབྱུང་བཞིན་པའི་བུ་ཕྲུག དེ་ལས་ཀྱང་
སྐྱེ་བོ་མང་པོ་ཞིག་གི་ཚེ་སྲོག་ལ་གནོད་
སྐྱོན་དང་རྐྱེན་ལམ་དུ་རྫོངས་བཞིན་
མཆིས།

འདི་ནས་ཡར་ལ་བརྩིས་པའི་ལོ་
གཉིས་ཀྱི་སྔོན་དུ་རང་ཉིད་དང་ཆེས་
འདྲིས་ཆེ་བའི་གྲོགས་པོ་ཞིག་འགྲིམ་
འགྲུལ་དོན་རྐྱེན་ཁྲོད་ཚེ་ལས་འདས།
གཟའ་ཉི་མའི་ངལ་གསོ་ཞིག་ལ་ལས་
གྲོགས་འགའ་དང་ལྷན་དུ་སྤྲོ་གསེང་དུ་
སོང་སྟེ་ཆང་འཐུང་ནས་ཁམས་གཡེང་
བྱས་མཐར། ཕྱིར་ཡུལ་ལ་ལོག་སྐབས་ཀྱི་
ལམ་བར་ནས་འགྲིམ་འགྲུལ་དོན་རྐྱེན་
བྱུང་ནས་ཚེ་སྲོག་ཤོར། ཉི་མ་དེར་ང་རང་
གྲོགས་པོ་འགའ་དང་ལྷན་དུ་སྤོ་ལོ་རྩེད་

དུ་སོང་བསྡད་ཡོད། ཕྱི་དྲོ་ཞིག་ལ་
བསྟན་འཛིན་གྱིས་ཁ་པར་ཐོན་བྱུང།
སྐད་གདངས་དམའ་མོས་ཝེ་ཁྱོད་གང་
ན་ཡོད། དོན་འགྲུབ་རྒྱལ་ལ་རླངས་
འཁོར་དོན་རྐྱེན་བྱུང་སོང་ཟེར། ངས་
ཐན་སྐད་དེ་ཐོས་མ་ཐག་ཏུ་ལུས་ཀྱི་བ་
སྤུ་གཟེངས་ཀྱང་སེམས་ཀྱི་ཚོར་བ་
ཉམས། ང་རང་འཚབ་འཚུབ་ངང་གློ་
བུར་དུ་ཡུལ་དངོས་ལ་ཐོན་དུས་མི་
ཚོགས་མང་པོས་བསྐོར་འདུག་ལ་
དཀྱིལ་དུ་གསལ་ལ་མི་གསལ་པའི་
ཁོས་ལུས་ཡོངས་ཁྲག་གིས་བརྫིས་
འདུག ང་རང་ཕར་ཉེ་སར་བཏུད་
བསམ་ཀྱང་བཏུད་ཐབས་དཀའ་བར་
གྱུར། ཕ་མ་དང་བཟའ་ཟླ་བྱིས་པ་དག་
གི་ངུ་སྐད་ཀྱིས་གནམ་ས་ཁེངས་ལ།
མྱུར་སྐྱོབ་རླངས་འཁོར་གྱི་དུང་སྒྲ་རྣ་
བར་གཟན། གློ་བུར་གློ་བུར་དུ་རང་
ཉིད་ཀྱང་ཅི་ཡིན་འདི་ཡིན་མི་ཤེས་
པའི་ཚོར་འདུ་ཞིག་གིས་ཡོངས་སུ་
སྦྲིད། ཆག་ཆག་ཧྲུག་ཧྲུག་ཏུ་བཏང་
བའི ་ རླངས ་ འཁོར ་ ལ ་ བལྟས ་ ན ་
འཇིགས་ཡེར་བ་ཞིག་རེད། མདུན་གྱི་
འཁོར་ལོ་གཉིས་ཀའང་ཉིས་ལྟེབ་ཏུ་
བ ཏ ང ་ འ དུ ག རྒྱ ་ ལ མ ་ སྟེ ང ་ དུ ་
མཚམས་མེད་བཞུར་བའི་ཁྲག་གི་རི་
མོ་རིམ་བཞིན་ཆེ་རུ་བསྐྱེད་དེ་རྒྱ་ཁྱོན་
ཇེ་ཆེ་ནས་ཇེ་ཆེར་སོང་། འགྲིམ་འགྲུལ་
ཉེན་རྟོག་པ་འགས་པར་ཆས་བླངས་ཏེ་
གཡས་གཡོན་སྔུན་གཞུག་པར་མིག་ལ་
སྡུད་བཞིན་གནས་ཚུལ་ལ་རྒྱུས་ལོན་
བྱེད་ཀྱིན་གདའ། རྒྱ་ལམ་ནང་དུ་ཉལ་
འགྲོ་བཞིན་བཞུར་བའི་རླངས་འཁོར་
ཆེ་ཆུང་གི་རྒྱུན་དེ་མ་ཐག་ཁེགས་པར་
གྱུར། ཁེགས་ཟིན་པའི་རླངས་འཁོར་
དག་ལ་ངང་རྒྱུད་རིང་པོ་ཅི་ཡང་མི་
འདུག་སྟེ། དུང་སྒྲ་རྣ་བར་གཟན་པ་

མཚམས་མི་འཆད་པར་
བ རྒྱ བ ་ བྱུ ང ་ །
ཟོ ང ་ འ གྲུལ ་

རླངས་འཁོར་གྱི་ཁ་
ལོ་བར་རྨས་སྐྱོན་ཅི་ཡང་

ཐེབས་མི་འདུག་ལ་སྐྲག་སྣང་གིས་
ཡུན་ཙམ་ལ་ངག་ནས་སྐད་ཆ་ཀྱང་མི་
བརྡོལ་པར་གྱུར། མི་ཚོགས་མང་པོས་
ལྟད་མོ་ཅི་ཞིག་མ་མཐོང་བ་ནང་བཞིན་
ཤ་ཐོག་ཏུ་འབུ་འཚང་འཚང་བྱེད་བཞིན་
གདའ། བྱིས་པ་གཉིས་ཀྱི་ངུ་སྐད་དང་
འགྲོགས་ནས་མི་ཚོགས་ཀྱིས་འུར་ཟིང་
ཡང་ཇེ་ཆེར་གྱུར། ཆང་འཐུང་རྗེས་
རླངས་འཁོར་བསྐོར་བ་ནི་ཚེ་སྲོག་རྩེད་
ཆས་སུ་བྱས་པ་རེད། དེ་ནི་མིག་ཟུང་
བཙུམ་ནས་གཡང་ལ་མཆོང་བ་དང་ཅི་
ཆ། ཤེས་བཞིན་དུ་དུག་འཐུང་བ་ནང་
བཞིན་རེད།

མྱུར་སྐྱོབ་མི་སྣ་རྣམས་ཀྱིས་ནད་
པ་ཚབས་ཆེ་བས་མྱུར་མོར་སྨན་ཁང་དུ་
ཁྱེར་དགོས་ཟེར། དེ་མ་ཐག་མྱུར་སྐྱོབ་
རླངས་འཁོར་ཏུ་བཞག་ནས་དུང་སྒྲ་དང་
བཅས་ཁྱེར་ནས་སྨན་ཁང་གི་ཕྱོགས་སུ་
མདའ་འཕངས་བ་ལྟར་ཆས་སོང་། སྨན་
ཁང་དུ་ཐོན་ནས་ཅུང་མ་འགོར་བར་ཚེ་
སྲོག་གི་རྒྱུ་བ་འགག་པའི་སྐད་ངན་
ཐོས། དེ་ནི་དངོས་གནས་བློ་ཡུལ་དུ་
མི ་ཤོང་བའི་དོན་དག་ཅིག་དང་ །
དང་ལེན་བྱེད་ཐབས་བྲལ་བའི་སྡུག་
གི་ན་ཟུག་ཅིག་རེད། ནམ་འཆི་ཆ་
མེད ། འཆི ་རྐྱེན ་ངེས ་མེད ། ལྡོག ་
ཐབས་མེད་པའི་ལས་དབང་དང་རྐྱེན་
དབང་གིས་སྐད་ཅིག་ཅིག་ལ་ཚེ་སྲོག་
མང་པོ་ཞིག་འདི་ལྟར་རྨེག་མེད་དུ་
བཅོམ་བཞིན་འདུག ཉམས་ཆུང་བའི་
བྱིས་པ་གཉིས་ཀྱིས་ཁ་ཆུ་སྣ་ཆུ་དྲུད་
ནས་ངུ་སྐད་ལས་ཨ་ཕ་ཞེས་འབོད་
ཐེངས་རེ་རེར་ནང་སེམས་ཀྱི་བརྩེ་
གདུང་ནད་པར་བཏང་། ཕ་མ་དང་

ཟུང་ཅེར་ནས་ལྗོན་པ་དེ་དང་དེ་འབྲེལ་གྱི་གནད་དོན་གང་མང་ཞིག་ལ་མནོ་བསམ་གཏོང་
བཞིན་ཡུན་རིང་ལུས།

༣༣
སྐབས་རེར། དུས་ཚོད་ཀྱི་གོམ་ཁ་ལྷོད་ལ་མངགས་ཏེ་ཕྱི་རོལ་གྱི་གནམ་གཤིས་འགྱུར་

ལྡོག་དང་བྱ་དངོས་གྱི་འཕེལ་འགྲིབ་རྣམས་མིག་གིས་འཚོས་ཤིང་སེམས་ཀྱིས་མྱངས་ན།
འཇིག་རྟེན་གྱི་གནས་ལུགས་མང་པོ་ཞིག་ངང་ངམ་ཤུགས་ཀྱིས་རྟོགས་ཡོང་ཞིང་། མི་དང་ཕྱི་
རོལ་འཇིག་རྟེན་གྱི་འབྲེལ་བ་དང་། ཕྱི་རོལ་འཇིག་རྟེན་གྱི་བྱ་དངོས་དག་གིས་མི་ལ་བསྩལ་
བའི་ནུས་སྟོབས་སོགས་ནི་གསང་བའི་ཚུལ་དུ་གནས་ཡོད་པའང་ཤེས་ཡོང་།

ཀརྨ་ཕུན་ཚོགས་ཀྱིས་ད་ལོའི་ལོ་མཇུག་དང་སང་ལོའི་ལོ་སྟོད་ཀྱི་
གཙོ་གནད་བྱ་བར་རྟོག་ཞིབ་བྱས་པ།

རང་ཚགས་པར་གྱི་འཕྲིན། ཟླ12པའི་ཚེས
17ཉིན་ནས་ཚེས18ཉིན་བར། ཁུལ་ཨུའི་ཧྲུའུ་ཅི་
གཞོན་པའམ་ཁུལ་དཔོན་ཀརྨ་ཕུན་ཚོགས་ཀྱིས་ད་
ལོའི་ལོ་མཇུག་ཏུ་ལོ་ལྔའི་འཆར་གཞི་བཅུ་བཞི་པ་
མཇུག་བསྡུ་བ་དང་སང་ལོའི་ལོ་སྟོད་དུ་ལོ་ལྔའི་
འཆར་གཞི་བཅོ་ལྔ་པ་མགོ་རྩོམ་པའི་གཙོ་གནད་བྱ་
བར་གཞིགས་ནས། ཞིན་ཧེ་རྫོང་དང་ཐུན་ཏེ་རྫོང་དུ་
སོང་སྟེ་རྟོག་ཞིབ་བཞུགས་མོལ་གནང་བ་དང་། ཁོས་
ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་
ཚོགས་ཐེངས་བཞི་པ་དང་ཀྲུང་དབྱང་དཔལ་འབྱོར་
བྱ་བའི་གྲོས་ཚོགས། ཞིང་ཆེན་ཏང་ཨུ་དང་ཁུལ་ཨུའི་
ཚང་འཛོམས་གྲོས་ཚོགས་ཀྱི་དགོངས་དོན་བཅས་ལ་
སློབ་སྦྱོང་དང་ལག་བསྟར་དོན་འཁྱོལ་བྱས་ཏེ། ད་
ལོའི་དམིགས་འབེན་ལས་འགན་ལེགས་འགྲུབ་འབྱུང་
བར་འབད་པ་བྱ་དགོས་པ་དང་། སང་ལོའི་དཔལ་
འབྱོར་བྱ་བ་ཚན་རིག་དང་མཐུན་པའི་སྒོ་ནས་འཆར་
འགོད་བྱས་ནས། དབུལ་ཐར་མཁྲེགས་གཏོར་གྱི་གྲུབ་
འབྲས་སྲ་བརྟན་དུ་གཏོང་བ་དང་གྲོང་གསེབ་དར་
སྤེལ་ནུས་ལྡན་ངང་འབྲེལ་མཐུད་བྱེད་པ། ལོ་ལྔའི་
འཆར་གཞི་བཅོ་ལྔ་པའི་འཆར་འགོད་སྒྲིག་གཞི།
བདེ་འཇགས་ཐོན་སྐྱེད། མང་ཚོགས་ཀྱི་ཐོན་སྐྱེད་
འཚོ་བའི་འགན་སྲུང་བཅས་ཀྱི་བྱ་བར་གཅིག་གྱུར་
གྱིས་སྐུལ་འདེད་བྱས་ཏེ། ལོ་ལྔའི་འཆར་གཞི་བཅུ་
བཞི་པ་རྒྱལ་ཁའི་ངང་མཇུག་བསྡུ་བ་དང་ལོ་ལྔའི་
འཆར་གཞི་བཅོ་ལྔ་པ་མགོ་ཡག་པོ་རྩོམ་པར་ཁག་
ཐེག་བྱ་དགོས་པ་ནན་གྱིས་བསྟན།

ཞིན་ཧེ་རྫོང་གསོ་ཕག་བཤས་ར་ལས་གཞིའི་
འཛུགས་སྐྲུན་གྱི་ཡུལ་དངོས་སུ། ཀརྨ་ཕུན་ཚོགས་
ཀྱིས་ལས་གཞིའི་འཛུགས་སྐྲུན་གྱི་འཕེལ་རིམ་དང་རྒྱུ་

ཆ་འགན་སྲུང་གི་གནས་ཚུལ་རྒྱུས་ལོན་ཞིབ་མོར་བྱས་
པ་དང་། ཕྱུགས་ཟོག་བཤའ་བ་དང་ཡང་ན་ལས་སྣོན་
བྱ་རྒྱུ་དེ་དམངས་ཚིས་འགན་སྲུང་དང་ཚོད་སླེའི་བཟོ་
སྐྲུན་དང་འབྲེལ་བ་དམ་པོ་ཡོད་པས། འབྲེལ་ཡོད་སྡེ་
ཁག་གིས་ཞབས་ཞུ་མཛུབ་སྟོན་བྱ་བ་ལེགས་པོར་སྒྲུབ་
ནས། དཀའ་ངལ་ཅན་གྱི་གནད་དོན་ཐག་བཅད་དེ་
ལས་གཞིའི་འཛུགས་སྐྲུན་གྱི་འཕེལ་རིམ་ཇེ་མགྱོགས་
སུ་གཏོང་དགོས་པ་ནན་གྱིས་བསྟན། ཞིན་ཧེ་རྫོང་
ཆིན་ཧྥིན་ཞིང་ཕྱུགས་ལས་ཆེད་ལས་མཉམ་ལས་ཁང་
དུ། ཀརྨ་ཕུན་ཚོགས་ཀྱིས་ཤྭ་མངར་འདེབས་འཛུགས་
ཀྱི་ལག་རྩལ་བཀོལ་སྤྱོད་བྱེད་ཚུལ་དང་དཔེ་སྟོན་ལས་
གཞི་ལག་བསྟར་བྱས་པའི་གནས་ཚུལ་ལ་ཡུལ་དངོས་
སུ་རྟོག་ཞིབ་བྱས་ཏེ། བེད་མེད་དུ་བསྐྱུར་བའི་ཞིང་
ལས་ཐོན་ཁུངས་ཀྱི་བེད་སྤྱོད་ནུས་པ་ཆེ་རུ་བཏང་
ནས། མཐོ་སྒང་གི་གནམ་གཤིས་འཁྱག་པོ་དང་དག་
གཙང་གི་སྐྱེ་ཁམས་ལ་བརྟེན། ཡུལ་བབ་དང་མཐུན་
པའི་ཁྱད་ལྡན་ཐོན་ལས་འཕེལ་རྒྱས་སུ་བཏང་
ནས། རོང་འབྲོག་པ་མང་པོའི་ཡོང་སྒོ་འཕར་བར་
སྐུལ་ཁྲིད་བྱེད་དགོས་པ་བསྟན། ཐུན་ཏེ་རྫོང་འབའ་
ལུང་ཤང་འབའ་ཞོལ་མ་སྡེ་བའི་དྲོད་ཁང་བསྒྱུར་
བཀོད་ལས་གཞིའི་ཡུལ་དངོས་སུ། ཀརྨ་ཕུན་ཚོགས་
ཀྱིས་ཤང་དང་སྡེ་བ་རིམ་པ་གཉིས་ཀྱི་འགན་ཁུར་བློ་
མཐུན་དང་མཉམ་དུ་རྗེས་མཐུད་ཐོན་ལས་འཕེལ་
རྒྱས་ཐད་ནས་བསམ་བློ་བརྗེ་རེས་བྱས་པ་དང་། ཁོས་
ཚན་རྩལ་གྱི་ཕྱོགས་ལ་མ་དངུལ་ཆེར་གཏོང་བ་དང་
གསར་སྤེལ ་བེད ་སྤྱོད ་ཀྱི ་ནུས ་པ ་ཆེར ་བསྐྱེད་
ནས། ནུས་ལྡན་དང་རིག་ནུས། སྐྱེ་ཁམས་བཅས་ཀྱི་
དྲོད་ཁང་འདེབས་གསོའི་རྣམ་པ་དང་ལག་རྩལ་
འཚོལ་ཞིབ་བྱས་ཏེ། ཞིང་ལས་སྒྲིག་ཆས་དེ་ཞིང་

ཕྱུགས་ལས་ལ་བརྟེན་ནས་ཁུལ་སྟོབས་ལྡན་དུ་གཏོང་
བའི་འཐབ་ཇུས་ལག་བསྟར་བྱེད་པར་སྐུལ་འདེད་
བྱེད་པའི་སྒུལ་ཤུགས་གཙོ་བོ་རུ་འགྱུར་དགོས་པ་
བསྟན།

རྫོང་གཉིས་ཀྱི་བྱ་བའི་བཞུགས་མོལ་གྲོས་
ཚོགས་སྟེང་། ཀརྨ་ཕུན་ཚོགས་ཀྱིས་ཞིན་ཧེ་རྫོང་དང་
ཐུན་ཏེ་རྫོང་གི་སྲིད་གཞུང་བྱ་བའི་སྙན་ཞུ་སོ་སོར་
ཉན་ནས་ད་ལོའི་ཚུན་གྱི་བྱ་བའི་གྲུབ་འབྲས་ལ་ཁས་
ལེན་གང་ལེགས་བྱས། ཁོས་དབུལ་ཐར་མཁྲེགས་
གཏོར་གྱི་གྲུབ་འབྲས་སྲ་བརྟན་དུ་གཏོང་བ་དང་གྲོང་
གསེབ་དར་སྤེལ་ནུས་ལྡན་ངང་འབྲེལ་མཐུད་བྱེད་
པའི་འགན་འཁྲི་དང་སྲིད་ཇུས། བྱ་བ་ལག་བསྟར་
བྱེད་པ་བཅས་ལ་གཞིགས་ནས། སྔར་ལས་ལྷག་པའི་
སྒོ་ནས་འགན་འཁྲི་ལག་བསྟར་དང་གནད་འགག་
དམ་འཛིན་སྒོས། སྤུས་ཚད་མཐོ་བའི་ངང་ལོ་རེའི་
དམིགས་འབེན་འོས་འགན་ལེགས་འགྲུབ་འབྱུང་བར་
འགན་སྲུང་བྱས་ཏེ། ལོ་ལྔའི་འཆར་གཞི་བཅོ་ལྔ་པའི་
སྐབས་སུ་ཞིང་ལས་དང་ཞིང་སྡེ་དེང་རབས་ཅན་དུ་
འགྱུར་བར་རྨང་གཞི་བརྟན་པོ་འདིང་དགོས་ལ།
བཟོ་ལས་དང་དངུལ་གཏོང་། འཛད་སྤྱོད་བཅས་ཁ་
ཕྱོགས་གཙོ་བོ་གསུམ་ལ་གཞིགས་ནས། ནུས་ཤུགས་
ཡོད་ཚད་ཀྱིས་ཆད་ལྷག་གསབ་སྣོན་དང་ཞན་ཆ་
ལེགས་བཅོས། རྨང་གཞི་ཇེ་བརྟན་བཅས་བྱས་
ཏེ། ལས་གཞི་སོ་སོའི་དམིགས་ཚད་བརྟན་པོའི་ངང་
ནས་འཕར་བར་འགན་སྲུང་བྱ་དགོས། དགུན་དུས་
ཀྱི་ཡུལ་སྐོར་དམ་འཛིན་བྱས་ཏེ། མུ་མཐུད་དུ་འཛད་
སྤྱོད་ལ་སྤྲོ་བ་འཕེལ་བར་ནུས་པ་འདོན་དགོས། སྤུས་
ཚད་མཐོ་བའི་སྒོ་ནས་ལོ་ལྔའི་འཆར་གཞི་བཅོ་ལྔ་
པའི་འཆར་འགོད་རྩ་གནད་སྒྲིག་བཟོ་བྱས་ཏེ། རྒྱལ་

ཁབ་དང་ཞིང་ཆེན། ཁུལ་བཅས་བར་གྱི་འཆར་
འགོད་དང་འབྲེལ་མཐུད་བྱེད་ཤུགས་ཆེ་རུ་གཏོང་བ་
དང་། རྨང་གཞི་བརྟན་ཞིང་ཡུན་རིང་ལ་ཕན་པ།
གྲུབ་འབྲས་ཆེ་བའི་གཙོ་གནད་ལས་གཞི་དང་གཙོ་
གནད་བཟོ་སྐྲུན་སྐོར་ཞིག་ལ་ཞིབ་འཇུག་གཏིང་ཟབ་
བྱས་ཏེ། ས་གནས་ཀྱི་ཁྱད་ཆོས་མངོན་ཐུབ་པའི་གཙོ་
གནད་ལས་དོན་ཁག་ཅིག་གོང་རིམ་གྱི་འཆར་འགོད་
ཁྲོད་འཇོག་རྒྱུར་བརྩོན་ལེན་བྱ་དགོས། ཉེ་ཆར་བྱུང་
བའི་མེ་སྐྱོན་དོན་རྐྱེན་གྱི་བསླབ་བྱ་དང་ལེན་བཟང་
བོ་བྱས་ཏེ། འགྲིམ་འགྲུལ་སྐྱེལ་འདྲེན་དང་བཟོ་སྐྲུན་
ཨར་ལས། བཟོ་ཚོང་དང་ཉེན་ཡོད་འགྱུར་རྫས་
སོགས་ཁྱབ་ཁོངས་ཀྱི་བདེ་འཇགས་ཐོན་སྐྱེད་བྱ་བ་
དང་ནགས་ཚལ་རྩྭ་ཐང་གི་མེ་འགོག་དམ་སྲུང་སྒོས་
ཁུལ་ཡོངས་ཀྱི་བདེ་འཇགས་ཐོན་སྐྱེད་ཀྱི་རྣམ་པ་རྒྱུན་
མཐུད་ངང་ཇེ་ལེགས་སུ་འགྲོ་བར་རྨང་གཞི་བརྟན་པོ་
འདིང་དགོས། མི་དམངས་ལྟེ་བར་འཛིན་པའི་འཕེལ་
རྒྱས་ཀྱི་བསམ་བློ་རྒྱུན་འཁྱོངས་བྱས་ཏེ། བྱེད་ཐབས་
ནུས་ལྡན་གྱི་སྒོ་ནས་མཁོ་འདོན་ཁག་ཐེག་དང་ཉེན་ཁ་
སེལ་བ། དྲོད་ཁོལ་སྦྱིན་པ་བཅས་བྱས་ནས་རོང་འབྲོག་
མང་ཚོགས་ཀྱི་དགུན་སྐྱེལ་བར་འགན་སྲུང་བྱ་དགོས།

དགུན་དུས་ཀྱི་ངལ་གསོའི་དུས་ཚོད་སྤྱད་
དེ། རྒྱལ་ཁབ་དང་ཞིང་ཆེན་རིམ་པའི་སྲིད་ཇུས་ལ་
གནད་འཁེལ་གྱིས་འབྲེལ་མཐུད་བྱས་ནས། སང་ལོའི་
འཕེལ་རྒྱས་ཀྱི་ཁ་ཕྱོགས་དང་བྱ་བའི་དམིགས་
འབེན། ལས་འགན་གཙོ་བོ། རྒྱབ་སྐྱོར་ལས་གཞི་བཅས་
ནན་ནན་ཏིག་ཏིག་གིས་བསྒྲུབ་སྟེ། འཐུས་ཚང་གི་
འགན་སྲུང་བྱ་བར་བརྟེན་ནས། ལོ་ལྔའི་འཆར་གཞི་
བཅོ་ལྔ་པའི་མགོ་ལེགས་པོ་ཞིག་རྩོམ་པར་ཁག་ཐེག་བྱ་
དགོས་པ་ནན་གྱིས་བསྟན། །

ཁུལ་དམངས་ཆེན་རྒྱུན་ལས་ཨུ་ཡོན་ལྷན་ཁང་གིས་ཀྲུའུ་རེན་གྲོས་ཚོགས་ཐེངས60པ་བསྡུས་པ།
རང་ཚགས་པར་གྱི་འཕྲིན། ཟླ12པའི་ཚེས

19ཉིན། ཁུལ་སྐབས་བཅོ་ལྔ་པའི་དམངས་ཆེན་རྒྱུན་
ལས་ཨུ་ཡོན་ལྷན་ཁང་གིས་ཀྲུའུ་རེན་གྲོས་ཚོགས་
ཐེངས60པ་བསྡུས་པ་དང་། ཁུལ་དམངས་ཆེན་རྒྱུན་
ལས་ཨུ་ཡོན་ལྷན་ཁང་གི་ཏང་ཙུའུ་ཧྲུའུ་ཅིའམ་ཀྲུའུ་
རེན་མཱ་ཅན་ཧོང་གིས་གྲོས་ཚོགས་ལ་མགོ་འཛིན་བྱས།

གྲོས་ཚོགས་ལས་ཁུལ་སྐབས་བཅོ་ལྔ་པའི་
དམངས་ཆེན་རྒྱུན་ལས་ཨུ་ཡོན་ལྷན་ཁང་གི་གྲོས་ཚོགས་
ཐེངས་སོ་གསུམ་པ་འཚོགས་རྒྱུའི་གྲོས་མགོའི་དུས་ཚོད་
དང་གྲོས་མགོའི་གྲོས་དོན་ལེགས་སྒྲིག་བྱེད་པའི་སྐོར་གྱི་
ལས་དོན། མཚོ་ལྷོ་ཁུལ་སྐབས་བཅོ་ལྔ་པའི་དམངས་
ཆེན་རྒྱུན་ལས་ཨུ་ཡོན་ལྷན་ཁང་གི་གྲོས་ཚོགས་ཐེངས་སོ་
གསུམ་པའི་གྲོས་རིམ་དང་ཉིན་རེའི་ལས་རིམ་བཅས་ལ་
ཞིབ་འཇུག་བྱས་ཤིང་། ཀྲུའུ་རེན་གྲོས་ཚོགས་ལས་
དམངས་ཆེན་རྒྱུན་ལས་ཨུ་ཡོན་ལྷན་ཁང་གི་གྲོས་ཚོགས་
ལ་བརྡས་ཐག་གཅོད་པར་སྤྲོད་རྒྱུར་འཐད་པ་བྱུང་།

གྲོས་ཚོགས་ལས་རིམ་པ་བཞིན་ཁུལ་མི་

དམངས་སྲིད་གཞུང་གིས་གྲོས་ཞིབ་བྱ་རྒྱུར་སྤྲད་པའི་
མཚོ་ལྷོ་བོད་རིགས་རང་སྐྱོང་ཁུལ་གྱི་ཆུ་མཛོད་ས་
ཁུལ་གྱི་དོ་དམ་སྲོལ་ཡིག་གི་འཆར་ཟིན་དང་མཚོ་ལྷོ་
བོད་རིགས་རང་སྐྱོང་ཁུལ་གྱི་མཁར་གྲོང་གི་དྲོད་
འདོན་དང་དྲོད་རླངས་བཀོལ་སྤྱོད་ཀྱི་སྲོལ་ཡིག་གི་
འཆར་ཟིན་གྱི་གྲོས་གཞི་དང་དེའི་གསལ་བཤད།ཁུལ་
དམངས་ཆེན་གྱི་ཞིང་ལས་དང་ཁོར་ཡུག་ཨུ་ཡོན་ལྷན་
ཁང་གི་མཚོ་ལྷོ་བོད་རིགས་རང་སྐྱོང་ཁུལ་གྱི་ཆུ་
མཛོད་ས ་ཁུལ་གྱི ་དོ ་དམ་སྲོལ་ཡིག་གི ་འཆར་
ཟིན། མཚོ་ལྷོ་བོད་རིགས་རང་སྐྱོང་ཁུལ་གྱི་མཁར་
གྲོང་གི་དྲོད་འདོན་དང་དྲོད་རླངས་བཀོལ་སྤྱོད་སྲོལ་
ཡིག་གི་འཆར་ཟིན་སྐོར་གྱི་གྲོས་གཞིའི་བསམ་འཆར་
བཅས་ལ་གྲོས་ཞིབ་བྱས་པ་མ་ཟད། ཁུལ་མི་དམངས་
སྲིད་གཞུང་གིས་གྲོས་ཞིབ་བྱ་རྒྱུར་སྤྲད་པའི་མཚོ་ལྷོ་
བོད་རིགས་རང་སྐྱོང་ཁུལ་གྱི་སྡེ་ཆིངས་དམངས་སྲོལ་
ལེགས་བཅོས་ལ་སྐུལ་འདེད་གཏོང་བའི་སྲོལ་ཡིག་གི་
འཆར་ཟིན་སྐོར་གྱི་གྲོས་གཞི་དང་དེའི་གསལ་

བཤད། ཁུལ་དམངས་ཆེན་གྱི་མི་རིགས་དང་སྤྱི་
ཚོགས་འཛུགས་སྐྲུན་ཨུ་ཡོན་ལྷན་ཁང་གི་མཚོ་ལྷོ་བོད་
རིགས་རང་སྐྱོང་ཁུལ་གྱི་སྡེ་ཆིངས་དམངས་སྲོལ་ལ་
ལེགས་བཅོས་བྱེད་པར་སྐུལ་འདེད་གཏོང་བའི་སྐོར་
གྱི་འཆར་ཟིན་གྱི་གྲོས་གཞིའི་བསམ་འཆར། ཁུལ་
དམངས་ཆེན་གྱི་ཁྲིམས་ལུགས་ལྟ་ཞིབ་ཨུ་ཡོན་ལྷན་
ཁང་གི་མཚོ་ལྷོ་བོད་རིགས་རང་སྐྱོང་ཁུལ་གྱི་ནུས་
ཁུངས་གཙང་མའི་ཐོན་ལས་འཕེལ་རྒྱས་ལ་སྐུལ་
འདེད་གཏོང་བའི་སྐོར་གྱི་སྲོལ་ཡིག་གི་འཆར་
ཟིན། མཚོ་ལྷོ་བོད་རིགས་རང་སྐྱོང་ཁུལ་གྱི་མྱུར་སྐྱེལ་
ཁྲོམ་རའི་དོ་དམ་སྲོལ་ཡིག་གི་འཆར་ཟིན་བཅས་ཀྱི་
གྲོས་ཞིབ་མཇུག་འབྲས་ཀྱི་སྙན་ཞུ་བཅས་ལའང་གྲོས་
ཞིབ་བྱས་ཤིང་། ཁུལ་མི་དམངས་སྲིད་གཞུང་གི་
མཚོ་ལྷོ་ཁུལ་གྱི2024ལོའི་གསར་དུ་བཀྲམ་པའི་བུན་
འཛིན་མ་དངུལ་དོ་དམ་དང་བཀོལ་སྤྱོད་དེའི་བྱས་
འབྲས་གནས་ཚུལ་སྐོར་གྱི་ཆེད་དོན་སྙན་ཞུ། 2025
ལོའི་སྐོར་ཐེངས་གཉིས་པའི་གསར་དུ་ཁ་སྣོན་བྱས་

པའི་ས་གནས་སྲིད་གཞུང་གི་བུན་འཛིན་བཀོད་སྒྲིག་
དང་གཏོང་ཡོང་གི་སྔོན་རྩིས་ལེགས་སྒྲིག་གནས་ཚུལ་
སྐོར་གྱི་སྙན་ཞུ། ཁུལ་དམངས་ཆེན་ནོར་སྲིད་དཔལ་
འབྱོར་ཨུ་ཡོན་ལྷན་ཁང་གི་མཚོ་ལྷོ་ཁུལ་མི་དམངས་
སྲིད་གཞུང་གི2025ལོའི་སྐོར་ཐེངས་གཉིས་པའི་
གསར་དུ་ཁ་སྣོན་བྱས་པའི་ས་གནས་སྲིད་གཞུང་གི་
བུན་འཛིན་བཀོད་སྒྲིག་དང་གཏོང་ཡོང་གི་སྔོན་རྩིས་
ལེགས་སྒྲིག་གནས་ཚུལ་སྐོར་གྱི་སྙན་ཞུའི་ཞིབ་བཤེར་
སྙན་ཞུ། ཁུལ་དམངས་ཆེན་རྒྱུན་ལས་ཨུ་ཡོན་ལྷན་
ཁང་གི་ཁྲིམས་ལུགས་བྱ་བའི་ཨུ་ཡོན་ལྷན་ཁང་གི
2025ལོའི་ལོ་རེའི་ཚད་ལྡན་རང་བཞིན་གྱི་ཡིག་ཆའི་
ཐོ་འགོད་ཞིབ་བཤེར་བྱ་བའི་གནས་ཚུལ་སྐོར་གྱི་སྙན་
ཞུ། ཁུལ་དམངས་ཆེན་རྒྱུན་ལས་ཨུ་ཡོན་ལྷན་ཁང་གི་
འགན་སྒྲུབ་དཔྱད་ཞིབ་བྱ་བའི་སྐོར་གྱི་ཚན་ཁག་གི་
མི་གྲངས་ཁྲིམས་དཔོན་དང་ཞིབ་དཔྱོད་དཔོན་གྱི་
འགན་སྒྲུབ་དཔྱད་བསྡུར་གནས་ཚུལ་སྐོར་གྱི་སྙན་ཞུ།

（འཕྲོ་མ་པར་ངོས3པར་གཟིགས།）


